Мәселелік дәріс

1.Маркетингтік зерттеулердің негізгі ұғымдары

Бүгінгі таңда еліміздің  экономикалық өмірі мен кәсіпорын жұмысының барлық салаларында маркетинг ең танымал ұғымға айналды. Алайда отандық ғалымдар маркетинг теориясы толық әзірленген жоқ, алоған деген сұраныс күннен күнге өсуде.


«Маркетинг» термині XIX-XX ғғ. Тоғысында АҚШ-та фирмалар мен компаниялардың өндіріс- тауар өткізу қызметін басқару тәсілі ретінде пайда болды. «Маркетинг»-«Market» деген ағылшын сөзінен шыққан.


Маркетингтің негңзңн қалаушылар экономиканың үйлесімді дамуына айналым саласы кедергі болды деп санайтын. Сол себептен алғашқы маркетингтік зерттеулер тауар өткізу қызметінің барлық түрлерін қамтыған болатын.


Маркетингтің даму кезеңдері:

1.Тауарға бағытталу кезеңі (1860-1930жж.)(негізгі назар тауардың сапасына аударылып, қажеттілігіне жете мәнберілмейді).

2. Тауарды өткізуге бағытталу кезеңі (1930-1950 жж.)- жарнаманың көмегімен тауарды сату көлемін мейлінше арттыру. Фирманың негізгі көрсеткіштерін ұзақ мерзімді жоспарлау қолданылды.

3. Нарыққа бағытталу кезеңі (1950-1960жж.) - тауардың қажеттілігі, нарық коньюктурасы, жоғары сапалы тауар өндіру терең зерттелңп, маркетинг бөлімдері пайда болды. Олардың міндеттері:

-стратегиялық жоспарлау;

-болжау;

-жаңа тауар өндіру туралы идеяларды (ойларды)іріктеу;

-ассортимент және баға саясаты;

-тауар қозғалысы арналарын таңдау;

-сұранысты қалыптастыру және өткізуді ынталандыру (ФОССТИС);

-нарықтық ақпаратты жинақтау және талдау.

4. маркетингтік басқару (1960 жылдан бүгінгі күнге дейін), яғни нарыққа бағытталған стратегиялық басқару, сұранысты қалыптастыру және тауар өткізуді ынталандырудың кешенді әдістері қолданылады, ықтимал сатып алушылырды, жаңа тауар өндірудің жоспарларын есептеу, ішкі және сыртқы нарықта істі белсенді түрде жүргізу.

-1926 жылы АҚШ-та қлттық маркетинг ұйымы, ал 1973 жылы американдық маркетинг қауымдастығы құрылды. Ол маркетингті жоспарлау және ойды іске асыру, баға белгілеу, тауар мен қызметтерді өткізу, жеке адамдар мен ұйымдардың талаптарын қанағаттандыру процесі ретінде сипаттайды.

1960-1970 жж.-осы кезде ғылыми техникалық өрлеу жоғарғы қарқынына жетті, халықаралық еңбек белгісі басталып, ұлтаралық компаниялар арасындағы бәсеке күрт  шиеленісіп кетті. Маркетингтің орнына «басқару тұжырымдамасы» деген жаңа ұғы келді, ол тұтынушының қызметі өзгерту жөніндегі сұранысына бағытталды.

Маркетинг-айырбас құралына мұқтаждық пен талаптарды қанағаттандыруға бағытталған адам қызметінің түрі.

Маркетинг-қажетті топқа  керек тауар мен қызметтерді қажет жерде, қажет кезде, қолайлы кезде, қолайлы баға бойынша қамтамасыз етуге бағытталған қызмет; бұл қызметі жүзеге асыру үшін коммуникациялар мен өткізуді ынталандыратын іс – шаралар қажет (жарнама).

Маркетинг–тұтынушылардың талаптары мен тілектерін болжау мен қалыптастыру, оларды компания мен тұтынушы үшін пайдамен қанағаттандыруға барлық ресурстарды жұмылдыру.

Маркетингтің бүгінгі күнгі анықтамасы
Маркетинг- кәсіпорынның тиімділігіне (рентабельділігін) нарықты жан – жақты зерттеу жәнетауарларға, көрсетілетін қызметтерге деген сұраныстықанағаттандыру арқылы ықпал етуге бағытталған адам қызметінің түрі.

Маркетингтің маңызы- өндірілетін тауар емес, сатылатын өнімді өндіру.

Маркетингі кешені - нарыққа мейлінше көп ықпал ету үшін қолданылатын маркетингтік құралдардың жиынтығы.

Маркетингті түсіну үшін мына терминдердің мазмұнын ашу қажет: мұқтаждық, қажеттілік, сұраным, тауар айырбас, келісім, нарық.

Мұқтаждық –адамның өзіне қандай да бір заттың жетіспеуін сезінуі.

Қажеттілік- жекеадамның тұлғасы мен мәдени деңгейіне байланысты ерекше қалпын қабылдаған мұқтаждық.

Сұраным – сатып алу қабілетімен дәлілденген қажеттілік. Ол жеке тұлғаға, мүмкіндіктерге, модаға және т.б. байланысты өзгеріп отырады. 

Тауар – талап пен мұқтажды қанағаттандыра алатын және нарыққа сатып алушының назарын аударту, сатып алуы, пайдалануы, тұтынушы үшін ұсынылатын және айырбасқа айналатын өнім. Мұқтаждықты қанағаттандыратын  тауарлар тауар ассортименті деп аталады.

Қанағаттандырудың 3 дәрежесі болады:

1.талап  қанағаттандырылған жоқ
2.талап жарымм-жартылай қа  нағаттандырылды

3.талап толық қанағаттандырылды


Айырбас –қажет объектінің орнына басқа бір нәрсені ұсыну арқылы алу акті.

Келісім- екі жақтың арасындағы құндылықтырғақатысты коммерциялық айырбас. Келісім маркетингтің негізгі бірлігі.

Нарық – кез келген өнімнің бүгінгі және ықтимал сатып алушының жиынтығы.

Маркетинг -нарық пен айырбасты жүзеге асыру үшін жүргізілетін жұмыс.

Маркетингтің функциялары:
Жоспарлау, ұйымдастыру,үйлестіру, есепке алу және бақылау. Осыларды маркетингтің айырықша функцияларымен толықтыруға болады:

1) нарықты маркетингтікзерттеу;
2) маркетингті жоспарлау;

3) маркетингтік қызметті ұйымдастыру;

4) өндіріс –тауар өткізу;

5) кәсіпорынның маркетингтік қызметін бақылау.

Маркетинг кешені фирманың маркетингтік қызметінің басқару элементтерінің жиынтығы. Кешенді маркетингті пайдалану ол жүйе ретінде  қолданылса ғана тиімді болады деген сөз.

Өндірістік жүйенің мақсаты – барынша жемісті нәтижеге жету. Бұл жерде оның нәтижелігі және қажеттілігі, біріншіден, өнім өндірушінің, екіншіден, тұтынушылардың көзқарасы тұрғысынан бағалануы керек. Қажетті нәтижеге жеткізетін өндірістік әрекет бірнеше түрден тұрады: өндірісті дайындау,

Өндірістік процесс және өнімді өткізу. Аталған түрлерді былайша жіктеуге болады:

-өндірісті дайындау- ғылыми-зерттеу және тәжірибелі конструкторлық жұмыстар (ҒЗТКЖ); ресурспен қамтамасыздандыру (кадрлық, материалдық, ақпараттық); қаржыландыру; технологиялық дайындау;

-өндірістік процесс – қызметкерлерді орналастыру; жұмыс орындарын, машиналарды, жабдықтарды материалдық – техникалық және энергетикалық 
жағынан қамтамасыздандыру; еңбектің қауіпсізжағдайларын туғызу,тікелей жұмыс процестерін жүзеге асыру;

-өнімді өткізу – қораптау, тиеу – түсіру, тасымалдау және қоймалау жұмыстары, тұтынушыларғасервистік қызмет көрсету, өткізуді жақсартатын басқа да шаралар қолдану.

Өндірістік жүйенің тыныс-тіршілігін басқару қызметін жалпы функциялар деп түсінген жөн. Бұл жалпы функциялар – жоспарлау (мақсат белгілеуді қоса), ұйымдастыру, бақылау және ретеу, есептеу және талдау. Жалпы функциялар өндірісті даярлау мен оның өнімдерін өткізу және тікелей өндірістік процес шеңберінде іске асырылады. Бірінші жағдайда, кейде басқаруды экономикалық, ал екіншісінде – оперативтік (жедел) басқару деп атайды. Басқа сөзбен айтсақ, экономикалық басқару нақтылы өндірістік жүйені сыртқы ортамен байланысты қамтиды және өндірістік процестің уақыттық, кеңістіктік ағымын қамтамасыз етеді. Нарықтық экономика жағдайында экономикалық басқару төмендегі сызбада көрсетілген принципке негіздеулі.

Нарықтық экономиканың субъектілері мен болмыстары, өндірістік және басқару  іс-қимылдары қалай байланысады? Бұл әрекеттердегі маркетингтің орны қандай? Суретте өндірістің және басқарудың әрекеттері маркетингтің кешенін қамтитыны ерекше баса көрсетілген. Олардың көбі  орталықтан басқарылатын экономикаға тән емес немесе олар біріне-бірі байланыссыз орындалады. Бұларды зерттеу немесе бақылау тек экономикалық басқару жүйесінде маркетингтік қызмет бөлімдеріне бекітіледі, ал осы функциялар кәсіпорындарда айтылған қызмет бөлімдеріне берілген уақытта, маркетингті шаруашылық басқарудың қағидасы деп тану ең басты алғы шарт болып қабылданса ғана, осылар нәтижелі іске асырылады. Бұл  көзқарас маркетингтік қызметті басқаруға теңеп және оны өндіріс циклінің соңына емес, басына қояды да, оның әсерін барлық басқару функцияларына тірейді. Ал маркетинг болса, кәсіпорынды бір-бірінен ажырағысыз екі негізгі мақсатқа жетуге бағыттайды, ол – өндіріс әрекетінің мүмкіндігінше ең жоғары кірісі арқылы тұтынушылар тобының қажеттіліктерін бәсекелестерден артық түрде қанағаттандыру, тек осы арқылы ғана кіріс табу. Бұл «өндіре алатын өнімді сатуға тырысқанша, сатуға мүмкіндігі бар өнім өндіру» деген белгілі қағидаға сай келеді.
Еліміздің нарықтық экономикаға өту заңдылықтары мен экономикалық жағдайды жақсарту шарттарының бірте-бірте жетілуі кәсіпорынның ішкі және сыртқы экономикалық қызметке шынайы дербестікке өтуі қажеттігін көрсетті. Осындай жағдайда шаруашылық қызметке маркетингті қолдану керек болды.


Маркетинг шаруашылық бірліктің іскерлік белсенділігінің барлық жақтарын ұйымдастыру мен басқару жүйесін көрсетеді, яғни жаңа өнім шығару идеясы мен өндіріске сай техналогия қолданудан бастап, өнімді сатып алушыға жеткізуге дейінгі барлық қызметті қамтиды.


Маркетинг арқылы, өндіруші сатып алушының күнделікті және келешектегі қажеттіліктерін айқындайды, сатып алу мүмкіншілігінің дәл сол өнімге деген нақты сұранысқа айналуын қадағалайды, сатып алушымен арадағы байланыстың тұрақты әрі ұзақ болуына жағдай жасайды.

Өндірісті ұйымдастыру мен басқарудағы маркетингтік тұжырымдаманң мәні мынада: өндірістік жүйе өзін сақтау мүмкіндігін іске асырады. Маркетингтік көзқарас бойынша, өндірістік жүйенің болмысына әсер ететін қоршаған ортаның факторлары бұл жүйеге әр түрлі деңгейде тәуелді немесе тәуелсіз болады. Бірінші жағдайда қоршаған ортаның факторлары микроорта,
ал екіншісінде макроорта деп түсініледі. Маркетинг жағдайында микроортаның элементтеріне төмндегілер кіреді: жүйенің құрылым-функционалдық жіктері, басқарма,ҒЗТКЖ, өндірісті қаржыландыру, т.т. одан әрі шикізат материалдарды, бөлшектермежабдықтаушылар, бәсекелестер,тарату каналдарының ортаңғы жіктері, тауар өндіруші туралы хабар тарататын қоғамдық орта.


Макроортаның элементтеріне: экономикалық, демографиялық, географиялық,саяси,құқықтық, қоғамдық- әлеуметтік факторлар, өндірістік технологияның деңгейі жатады. Әрине, өндіріс жүйесінің нәтижелі болуы қоршаған ортаны және аталған элементтерін жеткілікті білген жағдайда ғана мүмкін.


Қоршаған ортаны, оның болмысын зерттеу базарларды, тұтынушыларды, олардың әртүрлі тауарларға қажеттіліктерін анықтау арқылы жүргізіледі, бұл қандайда болсын маркетингтік қызметтің міндетті бөлшегі.


Бақылау сұрақтары:

1. Тауарды немесе қызметті мысалға алып маркетингті басқару процесінің кезеңдерін көрсетіңіз.

2. Маркетинг бөлімдерін құрғанда ұйымдастырудың қай түрі жиі қолданылады.

3. Маркетинг кешені дегеніміз не.

4. Өндірістік жүйе мақсатының нәтижелілігін екі тұрғыдан бағалаудың себебі неде.

5. Экономикалық басқардың негізіне маркетинг тұжырымдамасының алыну себебі неде.

